
Annotatsiya. Mazkur maqolada ragamli transformatsiya sharoitida bulutli
texnologiyalar va Big Data asosidagi ta’lim modelining nazariy hamda metodik asoslari
yoritilgan. Ta'lim tizimida raqamli texnologiyalarning jadal rivojlanishi natijasida paydo
bo‘layotgan zamonaviy yondashuvlar, xususan, Cloud Computing hamda Big Data
texnologiyalarining o‘quv jarayonidagi imkoniyatlari tahlil qilingan. Bulutli texnologiyalar
yordamida ta’lim resurslarini saqlash, boshqarish va masofadan foydalanishning
afzalliklari va yutuglari ochib berilgan. Shu bilan birga, Big Data asosidagi ta’lim analitikasi
orqali o‘quvchilarning faoliyatini monitoring qilish, o‘zlashtirish darajasini tahlil gilish
hamda adaptiv ta’lim muhitini shakllantirish masalalari ham ko‘rib chigilgan. Maqolada
LMS platformalari, learning analytics hamda sun’iy intellekt elementlari asosida
integratsiyalashgan ta’lim modeli taklif gilingan. Taklif qilingan model o‘quv jarayonini
individuallashtirish, pedagogik qarorlarni ilmiy asosda gabul qilish va ta’lim
samaradorligini oshirish vazifasini bajaradi. Tadqiqot natijalariga ko‘ra, bulutli
texnologiyalar va Big Data asosidagi ta’lim muhiti zamonaviy ta’lim tizimini
rivojlantirishning istigbolli yo‘nalishlaridan biri ekanligi asos etib ko‘rsatilgan.

Kalit so'zlar: ragamli transformatsiya, bulutli texnologiyalar, Cloud Computing, Big
Data, ta’'lim analitikasi, learning analytics, LMS platformalari, adaptiv ta’lim, sun’iy intellekt,
ragamli ta’lim mubhiti, masofaviy ta’lim, ta’lim modeli.

MO/IEJIb OGPA30BAHUA HA OCHOBE OBJIAYHBIX TEXHOJIOTHI U BIG DATA B
YCJIOBUAX LIU®POBOM TPAHC®OPMALIUU

AHHoOTapusa. B faHHOH cTaThbe paccMaTpUBAITCHA TeOpeTHUYECKHE U
MEeTOJ0JI0THYEeCKHEe OCHOBBI 06pa30BaTeJbHON MoOJe/d, OCHOBAaHHOH Ha 06J1aYHBIX
TEXHOJIOTUAX W OOJbIIMUX JAaHHBIX, B KOHTeKCTe LUPPOBOH TpaHCcHOpMaLUH.
AHanusupyoTcs COBpeMeHHbIE N0AX0/Abl, BO3HUKAOLIME B pe3yJbTaTe CTPEMUTENBbHOTO0
pa3BUTHSA LUPPOBBIX TEXHOJIOTHHA B CUCTEMe 06pa30BaHUs, B YaCTHOCTH, BOSMOXKHOCTHU
06JIaYHbIX BBIYHUCJIEHUHN U TEXHOJOTUH 60/IbLIINX JAaHHBIX B 00pa30BaTeJbHOM IIpolLiecce.
PackpbiBaloTCsl NpeUMYyIeCTBAa U JOCTHUXKEHUS XpaHEeHUs, yIpaBJIeHUs U YaJleHHOT0
HCI0Jb30BaHUs 06pa30oBaTEeJbHbIX PECYPCOB C MOMOIIbI0 06GJaYHBIX TEXHOJOTHH.
OLHOBpEMEHHO paccMaTpPUBAIOTCSA BONPOCHl MOHUTOPHUHIAa aKTUBHOCTH y4allluxcs,
aHa/IM3a ypOBHS YCBOEHUs MaTepuasia U GopMHUpPOBAHUSA aJallTUBHONW 06pa3oBaTe/bHON
Cpebl IOCPECTBOM 00PAa30BaTEIbHON aHAIUTUKY HAa OCHOBE GOJIBLIMX JaHHBIX. B cTaThe
npejJiaraeTcss MHTerpupoBaHHas o6pa3oBaTesibHasi MoJieJib, OCHOBaHHAs Ha MiaTdpopmax
LMS, aHanuTHKe 00y4YeHUS U 3JIeMEHTAX HCKYCCTBEHHOT 0 UHTeJLIeKTa. [IpesioxkeHHas
MOJeJb CAYXUT AJisl HHAUBUAYyAIU3aluU 06pa30BaTEJbHOTO MpoLecca, IPUHATUSA
[eJlarornYecKyx pelleHUi Ha HayYHOH OCHOBe U NOBBIIIEHUS 3P PEKTUBHOCTU 06YYEHHUS.
[To pe3ysbTaTaM Mccief0BaHUS I0KAa3aHO, YTO 06pa3oBaTe/IbHasA cpefia, OCHOBaHHAs Ha
006JIaYHBIX TEXHOJIOTHUAX U GOJBIUUX JAHHBIX, ABJISETCA OJAHUM U3 NMEPCIEKTHUBHBIX
HanpaBJIeHUH pa3BUTHS COBPEMEHHOH CUCTEMBI 06pa30BaHUsl.

KnwoueBble c0Ba: 1udpoBas TpaHcPopMalus, 06/1auHble TEXHOJIOTUH, 00J1aYHble
BbIYMCJIeHUs, OO0JblINeE JaHHbIEe, 06pa3oBaTe/ibHAs aHAJUTHUKA, aHAJIUTHKA 00yYeHUs,
niatdopmel LMS, afanTuBHOe 00y4YeHHe, UCKYCCTBEHHBIA HHTEJJIEKT, [udpoBas cpeja
06y4yeHHs], JUCTAHLIUOHHOE 06y4yeHHe, 06pa3oBaTe/ibHasA MOJEb.

AN EDUCATIONAL MODEL BASED ON CLOUD TECHNOLOGIES AND BIG DATA IN THE
CONTEXT OF DIGITAL TRANSFORMATION

Abstract. This article covers the theoretical and methodological foundations of the
educational model based on cloud technologies and Big Data in the context of digital
transformation. Modern approaches emerging as a result of the rapid development of
digital technologies in the education system, in particular, the possibilities of Cloud
Computing and Big Data technologies in the educational process, are analyzed. The
advantages and achievements of storing, managing and remotely using educational
resources using cloud technologies are revealed. At the same time, the issues of monitoring

www.journal.bxu.uz

201 Ne 7-son, 1-qism 2026-yil


https://journal.bxu.uz

""Buxoro xalqaro universiteti ilmiy axborotnomasi" ilmiy-amaliy jurnal

student activity, analyzing the level of mastery, and forming an adaptive educational environment through Big Data-based
educational analytics are also considered. The article proposes an integrated educational model based on LMS platforms,
learning analytics, and artificial intelligence elements. The proposed model serves to individualize the educational process,
make pedagogical decisions on a scientific basis, and increase educational efficiency. According to the results of the study,
it is shown that the educational environment based on cloud technologies and Big Data is one of the promising areas for
the development of the modern educational system.

Keywords: digital transformation, cloud technologies, Cloud Computing, Big Data, educational analytics, learning
analytics, LMS platforms, adaptive learning, artificial intelligence, digital learning environment, distance learning,
educational model.

Kirish. Bugungi kunda jahon miqyosida kechayotgan ragamli transformatsiya jarayonlari barcha sohalar qatori
ta’'lim tizimiga ham o‘zining sezilarli ta’sirini ko‘rsatmoqda. Axborot-kommunikatsiya texnologiyalarining jadal rivojlanishi
natijasida ta’'lim muassasalarida an’anaviy o‘qitish usullaridan ragamli va interaktiv ta’lim muhitiga o‘tish jarayoni
kuchayib bormoqda. Aynigsa, masofaviy ta’lim, elektron ta’lim platformalari, sun’iy intellekt, bulutli texnologiyalar hamda
Big Data texnologiyalarining rivojlanishi o‘quv jarayonini yangi bosqichga olib chigmoqda. Zamonaviy ta’lim tizimi nafaqat
bilim berish, balki katta hajmdagi ma’lumotlarni qayta ishlash, tahlil qilish va ular asosida muhim pedagogik garorlar
gabul qgilishni ham talab etadi.

Sir emaski, ragamli igtisodiyot sharoitida ta’lim jarayonida hosil bo‘layotgan ma’lumotlar hajmi yildan-yilga ortib
bormogqda. Elektron kundaliklar, Learning Management System (LMS) platformalari, onlayn test tizimlari, virtual
laboratoriyalar hamda masofaviy ta’lim vositalari orqali katta hajmdagi ma’lumotlar shakllanmoqda. Ushbu ma’lumotlarni
an’anaviy usullar orqali gqayta ishlash juda murakkab bo‘lib, bu jarayon Big Data texnologiyalarining ahamiyati ortishiga
sabab bo‘lmoqda. Negaki Big Data texnologiyalari o‘quvchilarning ta’lim faoliyatini monitoring qilish, o‘zlashtirish
darajasini tahlil etish, individual ta’lim trayektoriyalarini yaratish hamda ta’lim sifatini oshirish imkonini beradi.

Bulutli texnologiyalar esa katta hajmdagi ta’lim ma’lumotlarini saqlash, qayta ishlash va ulardan masofadan turib
foydalanishda muhim vosita hisoblanadi. Chunki Cloud Computing texnologiyalari asosida yaratilgan platformalar ta’lim
resurslaridan istalgan vaqt va istalgan hududda foydalanish imkoniyatini yaratadi. Bu esa o‘quv jarayonining
moslashuvchanligini oshirib, o‘qituvchi va talaba o‘rtasidagi interaktiv hamkorlikni rivojlantiradi. Shuning bilan bir
gatorda, bulutli texnologiyalar ta’lim tizimida texnik xarajatlarni kamaytirish, ma’lumotlarni xavfsiz holda saglash hamda
o‘quv jarayonini samarali boshqarishga xizmat qiladi.

Bugungi kunda rivojlangan davlatlar ta’lim tizimida Big Data va bulutli texnologiyalar integratsiyasiga alohida
e’tibor garatilmoqda. Chunki mazkur texnologiyalar yordamida o‘quvchilarning bilim darajasini real vaqt rejimida tahlil
qilish, ta’lim jarayonini optimallashtirish va shaxsiylashtirilgan ta’lim modelini yaratish imkoniyati mavjud. Shu sababli
raqamli transformatsiya sharoitida ta’lim tizimini zamonaviy texnologiyalar asosida takomillashtirish dolzarb ilmiy-
pedagogik masalalardan biri hisoblanadi.

Mazkur maqolada raqamli transformatsiya sharoitida bulutli texnologiyalar va Big Data asosidagi ta’lim modelining
nazariy asoslari, pedagogik imkoniyatlari hamda o‘quv jarayonini samarali tashkil etishdagi ahamiyati tahlil gilinadi.
Shuningdek, bulutli texnologiyalar yordamida katta hajmdagi ta’lim ma’'lumotlarini qayta ishlash, learning analytics
jarayonlarini tashkil etish hamda adaptiv ta’lim muhitini shakllantirish masalalari yoritiladi.

Asosiy gism. Raqamli transformatsiya va zamonaviy ta’lim. XXI asrda axborot-kommunikatsiya texnologiyalarining
jadal rivojlanishi jamiyatning barcha sohalarida tub o‘zgarishlarni yasamoqda. Ayniqsa, raqamli transformatsiya jarayoni
ta’lim tizimini modernizatsiya qilish, o‘quv jarayonini avtomatlashtirish hamda innovatsion pedagogik texnologiyalarni
joriy etishda muhim omil bo‘lib xizmat qilmoqda. Ragamli transformatsiya deganda an’anaviy faoliyat jarayonlarini
zamonaviy raqamli texnologiyalar asosida takomillashtirish, ma’lumotlarni elektron shaklda boshqarish hamda
intellektual tizimlardan foydalanish tushuniladi. Ta’lim tizimida ushbu jarayon o‘qitish metodlari, boshqaruv mexanizmlari
va o‘quv resurslarining yangi ko‘rinishda shakllanishiga omil bo‘lmoqda.

Zamonaviy ta’lim muhitida ragamli texnologiyalar o‘quvchilarning bilim olish imkoniyatlarini yanada kengaytirib,
ta’limning interaktivligini orttiradi. Sir emaski, elektron ta’lim platformalari, virtual laboratoriyalar, multimedia vositalari,
videokonferensiya tizimlari va sun’iy intellekt texnologiyalari o‘quv jarayonining ajralmas gismiga aylanmoqda. Bunday
texnologiyalar yordamida o‘quvchilar istalgan vaqt va istalgan hududdan turib ta’lim resurslaridan foydalanish
imkoniyatiga ega bo‘ladilar. Natijada ta’'limning uzluksizligi, moslashuvchanligi va samaradorligi oshadi.

Ragamli transformatsiya ta’lim jarayonida “Smart Education” va “Digital Learning” kabi zamonaviy
yondashuvlarning rivojlanishiga ham sabab bo‘ldi. Smart Education konsepsiyasi ta’lim jarayonini intellektual
texnologiyalar yordamida tashkil etishga asoslanadi. Bunda o‘quv materiallari foydalanuvchining ehtiyojlari va bilim
darajasiga mos bo‘lgan holda shakllantiriladi. Digital Learning esa elektron resurslar, internet texnologiyalari va masofaviy
ta’lim vositalari asosida bilim berishni nazarda tutadi. Ushbu yondashuvlar ta’limning individuallashtirilishi va
o‘quvchilarning mustagqil bilim olish ko‘nikmalarini yuksaltirishda muhim ahamiyat kasb etadi.

Hozirda ta’'lim muassasalarida LMS (Learning Management System) platformalaridan foydalanish keng
ommalashmoqda. Bu sistemaga kiruvchi Moodle, Google Classroom, Microsoft Teams, Canvas kabi platformalar o‘quv
materiallarini joylashtirish, topshiriqlarni nazorat qilish, baholash va o‘quvchilar faoliyatini monitoring qilish imkoniyatini
beradi. Ushbu platformalarda hosil bo‘ladigan katta hajmdagi ma’lumotlar ta’lim sifatini tahlil qilish hamda boshgaruv
qarorlarini gabul gilishda muhim manba hisoblanadi.

Ragamli transformatsiyaning yana bir muhim jihati bu sun’iy intellekt va Big Data texnologiyalarining ta’lim

tizimiga kirib kelishidir. Sun’iy intellekt asosidagi tizimlar o‘quvchilarning o‘zlashtirish darajasini aniglash, ularga
individual tavsiyalar berish va adaptiv ta’lim muhitini yaratish imkonini bersa, Big Data texnologiyalari esa katta hajmdagi
ta’lim ma’lumotlarini qayta ishlash hamda tahlil gilish orqali o‘quv jarayonining samaradorligini yanada oshiradi. Masalan,
o‘quvchilarning platformadagi faoliyat darajasi, test natijalari, mavzular bo‘yicha qiyinchiliklari tahlil qilib ko‘riladi va
ta’lim strategiyasini optimallashtirish mumkin bo‘ladi.

Shuningdek, ragamli transformatsiya ta’lim jarayonida o‘qituvchining rolini ham o‘zgartiradi. An’anaviy ta’limda
o‘qituvchi asosiy bilim manbai bo‘lib garalgan bo‘lsa, zamonaviy ragamli ta’lim muhitida u endi fasilitator, maslahatchi va
yo‘naltiruvchi vazifasini bajaradi. O‘quvchilar esa passiv tinglovchidan faol ishtirokchiga aylanishadi. Bu esa ta’limning
interaktivligini oshirib, kreativ va tanqidiy fikrlash ko‘nikmalarini rivojlantirishga o'z hissasini beradi.

Shu bilan bir qatorda, ragamli transformatsiya jarayonida ayrim muammolar ham yo‘q emas. Jumladan, internet
tezligining yetarli emasligi yoki yo‘qligi, kiberxavfsizlik masalalari, ragamli savodxonlik darajasining pastligi hamda
texnologik infratuzilmaning yetarli darajada rivojlanmaganligi ta’lim tizimida zamonaviy texnologiyalarni joriy etishda
muayyan qiyinchiliklarni yuzaga keltiradi.

Shu sababli ragamli ta’lim mubhitini rivojlantirishda texnologik imkoniyatlar bilan bir qatorda metodik va pedagogik
yondashuvlarni ham takomillashtirish zarur bo‘lib hisoblanadi.

Bulutli texnologiyalarning ta’limdagi imkoniyatlari. Zamonaviy axborot-kommunikatsiya texnologiyalarining
rivojlanishi natijasida bulutli texnologiyalar (Cloud Computing) ta’lim tizimining muhim tarkibiy gismlaridan biriga
aylanib bormoqda. Negaki, bulutli texnologiyalar foydalanuvchilarga internet orqali dasturiy ta’'minot, ma’lumotlar bazasi,
serverlar va turli xil elektron resurslardan masofadan foydalanish imkoniyatini yaratadi. Ushbu texnologiyalar orqali
ta’lim muassasalarida o‘quv jarayonini tashkil etish, ma’lumotlarni saqlash, qayta ishlash hamda boshqarishda yuqori
samaradorlikka erishiladi.

Bulutli texnologiyalarning asosiy afzalliklaridan biri - ta’lim resurslaridan istalgan joy va istalgan vaqtda foydalanish
imkonining mavjudligidir. An’anaviy ta’lim tizimida o‘quv materiallari ko‘pincha ma’lum bir qurilma yoki auditoriya bilan
cheklangan bo‘lar edi. Bulutli platformalar yordamida esa foydalanuvchilar internet mavjud bo‘lgan har ganday hududdan
o‘quv resurslariga murojaat qilishi mumkin. Bu albatta masofaviy ta’limni rivojlantirish va ta’limning uzluksizligini
ta’'minlashda muhim ahamiyat kasb etadi.

Bugungi kunda ta’'lim tizimida Google Classroom, Microsoft Teams, Moodle Cloud, Zoom, Google Drive, OneDrive
kabi bulutli xizmatlardan keng foydalanish mumkin. Mazkur platformalar o‘qituvchi va o‘quvchilar o‘rtasida tezkor
axborot almashinuvini ta'minlash, elektron topshiriglarni yuborish, onlayn darslarni o‘tkazish va kuzatish hamda o‘quv
jarayonini monitoring qilish imkonini beradi. Shuningdek, bulutli texnologiyalar yordamida bir nechta foydalanuvchilar
bir vaqtning o‘zida bitta hujjat ustida ishlashi ham mumkin bo‘lib, bu hamkorlikdagi ta’limni rivojlantirishga omil bo‘ladi.

Bulutli texnologiyalar ta’lim muassasalari uchun iqtisodiy tarafdan ham qulay hisoblanadi. Chunki endi an’anaviy
serverlar va katta hajmdagi texnik qurilmalarni xarid qilish zarurati bo‘lmaydi. Ma'lumotlarni saqlash va qayta ishlash
jarayonlari bulutli xizmat ko‘rsatuvchi kompaniyalar serverlarida amalga oshiriladi. Bu esa albatta ta’lim muassasalarining
texnik xarajatlarini kamaytirib, mavjud resurslardan samarali foydalanish imkonini yaratadi.

Bulutli texnologiyalarning yana bir muhim jihati shundaki - unda katta hajmdagi ta’lim ma’lumotlarini saqlash va
boshqarish imkoniyati bor. Ya’'ni ular orgali zamonaviy ta’'lim jarayonida elektron darsliklar, videoma’ruzalar, test
natijalari, talabalarning o‘zlashtirish ko‘rsatkichlari va boshqa ko‘plab ma’lumotlar shakllanadi. Ushbu ma’lumotlarni
an’anaviy usullar orqali boshqarish murakkab bo‘lar edi. Bulutli texnologiyalar yordamida esa ularni markazlashgan holda
saqlash va tezkor gayta ishlash mumkin bo‘ladi. Bu bulutli texnologiyalarni Big Data texnologiyalari bilan integratsiyasini
ta’minlash uchun muhim asos bo‘ladi.

Shu birga, bulutli texnologiyalar ta’lim jarayonini individuallashtirish imkonini ham beradi. Ya’'ni o‘quvchilarning
qiziqishi, bilim darajasi va faolligi haqidagi ma’lumotlar asosida ularga mos o‘quv materiallari tavsiya etilishi mumkin.
Natijada adaptiv ta’lim muhiti shakllanib, har bir o‘quvchining individual ehtiyojlariga mos yondashuvni amalga oshirish
imkoniyati yuzaga keladi.

Bulutli texnologiyalar ta’'lim jarayonida axborot xavfsizligini ta’'minlashda ham muhim rol o‘ynaydi. Chunki
zamonaviy bulutli platformalar ma’lumotlarni zaxiralash, foydalanuvchilarni autentifikatsiya qilish va ma’lumotlarni
himoyalash mexanizmlariga ega. Bu albatta ta’lim ma’lumotlarining yo‘qolishi yoki ruxsatsiz foydalanilishining oldini
olishga yordam beradi. Shuningdek, kiberxavfsizlik masalalari bulutli texnologiyalarni joriy etishda dolzarb
muammolardan biri bo‘lib golmoqda.

Bulutli texnologiyalarning ta’lim tizimiga keng joriy etilishi o‘quv jarayonining samaradorligini oshirish, ragamli
ta’lim mubhitini rivojlantirish shu bilan birga innovatsion pedagogik yondashuvlarni amalga oshirish uchun muhim
imkoniyatlar yaratadi. Shu sababli ham zamonaviy ta’'lim tizimida bulutli texnologiyalarni metodik jihatdan to‘g‘ri tashkil
etish hamda ulardan samarali foydalanish dolzarb vazifalardan biri hisoblanadi.

Big Data asosida ta’lim analitikasi. Ragamli ta’lim muhitining rivojlanishi natijasida ta’lim jarayonida katta hajmdagi
ma’lumotlar shakllanib bormoqda. Elektron ta’'lim platformalari, LMS tizimlari, onlayn testlar, virtual laboratoriyalar,
mobil ilovalar hamda masofaviy ta’lim vositalari orqali o‘quvchilarning faoliyati haqida turli ko‘rinishdagi ma’lumotlar
yig‘ish mumkin. Ushbu ma’lumotlarni samarali qayta ishlash va tahlil qilish jarayonida Big Data texnologiyalari muhim
asos hisoblanadi. Big Data asosidagi ta’lim analitikasi o‘quv jarayonini chuqur tahlil qilish, ta’lim sifatini oshirish va
individual yondashuvni shakllantirish imkoniyatini beradi.

Ta'lim analitikasi (Learning Analytics) - bu o‘quvchilarning faoliyati, o‘zlashtirish darajasi va ta’lim jarayonidagi

xatti-harakatlariga oid ma’'lumotlarni to‘plash, tahlil qilish hamda ushbu ma’lumotlar asosida pedagogik qarorlar gabul
qilish jarayonidir. Bu yondashuv yordamida o‘quvchilarning bilim olish jarayonidagi muammolarni erta aniqlash, ularning
qizigishlarini o‘rganish va ta’lim samaradorligini oshirishga erishish mumkin. Big Data texnologiyalari bilan esa katta
hajmdagi ma’lumotlarni real vaqt rejimida qayta ishlash imkoni mavjud, bu bilan ta’lim analitikasining samaradorligini
yanada oshirishga erishiladi.

Zamonaviy LMS platformalari foydalanuvchilarning tizimdagi har bir harakatini qayd etib boradi. Masalan,
talabaning platformaga kirish vaqti, o‘quv materiallarini ko‘rish davomiyligi, topshiriglarni bajarish holati, test natijalari
hamda forumlardagi faolligi haqidagi kabi ma’lumotlarni shakllantiradi. Ushbu ma’lumotlar Big Data texnologiyalari
yordamida tahlil gilinadi va o‘quvchilarning o‘zlashtirish darajasi hamda o‘quv jarayonidagi giyinchiliklari aniqlanadi.
Natijada o‘qgituvchi ta’lim jarayonini individual yondashuv asosida tashkil etish imkoniyatiga ega bo‘ladi.

Big Data asosidagi ta’'lim analitikasining muhim afzalliklaridan yana biri - adaptiv ta’lim muhitini yaratish
imkoniyati. Adaptiv ta’limda tizim o‘quvchining bilim darajasi, qizigishi va o‘quv faoliyatiga mos ravishda individual o‘quv
materiallarini tavsiya etadi. Masalan, o‘quvchi ma’lum bir mavzuda qiyinchilikka duch kelsa, tizim unga qo‘shimcha
videodarslar, testlar yoki amaliy mashqlarni taklif etishi mumkin. Bu albatta bilimlarni samarali o‘zlashtirish va ta’lim
sifatini oshirishga yordam beradi.

Shuningdek, Big Data texnologiyalari yordamida o‘quvchilarning akademik natijalarini prognoz qilish imkoniyati
ham bor. Ya’'ni ma’'lumotlar tahlili asosida o‘quvchilarning kelgusidagi o‘zlashtirish ko‘rsatkichlari, fanlarga qiziqishi yoki
ta’limdagi muammolari oldindan aniglanishi mumkin. Bu kabi prognozlash mexanizmlari o‘qituvchilarga pedagogik
strategiyalarni to‘g‘ri tanlash va o‘quvchilarga o‘z vaqtida yordam ko‘rsatish imkonini ta'minlaydi.

Big Data asosidagi ta’lim analitikasi ta’lim muassasalarini boshgarishda ham muhim vosita sanaladi. Negaki unda,
ta’lim muassasalari o‘quv jarayonining umumiy samaradorligini, fanlar bo‘yicha natijalarni, o‘qituvchilar faoliyatini hamda
ta’lim resurslaridan foydalanish darajasini tahlil gilishi mumkin. Bu esa boshgaruv qarorlarini ilmiy asosda gabul qilishga
imkon beradi. Natijada ta’lim sifatini oshirish, resurslardan samarali foydalanish va o‘quv jarayonini optimallashtirish
yanada qulaylashadi.

Ammo Big Data texnologiyalaridan foydalanishda ayrim muammolar ham mavjud. Jumladan, katta hajmdagi
ma’lumotlarni saglash va qayta ishlash uchun yuqori texnik infratuzilma talab qilinadi. Shuningdek, ma’lumotlarning
maxfiyligi va axborot xavfsizligini ta’minlash masalalari ham juda dolzarb hisoblanadi. O‘quvchilarning shaxsiy
ma’lumotlarini himoyalash, ulardan qonuniy va etik me’yorlar asosida foydalanish ta’lim analitikasining asosiy
talablaridan biridir.

Umuman olganda, Big Data asosidagi ta’lim analitikasi zamonaviy ta’lim tizimini rivojlantirishda muhim innovatsion
yo‘nalishlardan biri hisoblanib, ushbu texnologiyalar yordamida ta’'lim jarayonini individuallashtirish, o‘quvchilarning
faoliyatini chuqur tahlil qilish hamda ta’lim samaradorligini oshirish mumkin bo‘ladi. Shu sababli ham Big Data
texnologiyalarini bulutli ta’lim mubhitiga integratsiya qilish va ularning pedagogik imkoniyatlarini kengaytirish zamonaviy
ta’lim tizimining ustuvor vazifalaridan biri bo‘lib kelmoqda.

Taklif etilayotgan ta’lim modeli. Ragamli transformatsiya jarayonida ta’lim tizimini zamonaviy texnologiyalar
asosida tashkil etish ta’lim samaradorligini oshirishning muhim omillaridan biri hisoblanar ekan, shu nuqtayi nazardan,
mazkur tadqiqot doirasida bulutli texnologiyalar va Big Data asosida ishlovchi integratsiyalashgan ta’lim modeli taklif
etish mumkin. Ushbu modelning asosiy magsadi o‘quv jarayonini raqamlashtirish, ta’lim ma’lumotlarini tahlil qilish hamda
o‘quvchilarga individual yondashuv asosida yuqori sifatli ta’lim muhitini yaratishdan iborat bo‘ladi.

Taklif gilinayotgan model bir-biri bilan uzviy bog‘langan bir nechta komponentlardan tashkil topadi. Model
markazida ta’lim oluvchi va o‘qituvchi faoliyati turadi. Ta’lim oluvchilar ta’lim platformalari orqali elektron resurslardan
foydalanadi, topshiriglarni bajaradi, onlayn testlarda ishtirok etadi hamda virtual muhitda muloqot giladi. O‘qituvchi esa
o‘quv jarayonini boshqarish, nazorat qilish va tahlil gilish funksiyalarini bajaradi.

Modelning texnologik asosini LMS (Learning Management System) platformalari tashkil etadi. Moodle, Google
Classroom yoki Microsoft Teams kabi platformalar orqali o‘quv materiallari joylashtiriladi, topshiriqlar taqdim etiladi va
o‘quvchilarning faoliyati monitoring gilinadi. Ushbu platformalarda shakllangan ma’lumotlar bulutli serverlarda saqlanadi
va gayta ishlanadi. Bulutli texnologiyalar ma’lumotlarning xavfsiz saqlanishi, tezkor almashinuvi hamda masofadan
foydalanish imkoniyatini ta’'minlaydi.

Modelning muhim tarkibiy qismi Big Data analitika tizimi hisoblanadi. Bu tizim o‘quvchilarning platformadagi
faolligi, test natijalari, topshiriqlarni bajarish tezligi va o‘zlashtirish ko‘rsatkichlarini avtomatik tarzda tahlil qiladi. Tahlil
natijalari asosida tizim o‘quvchilarning bilim darajasini aniqlaydi hamda ularga mos tavsiyalar ishlab chigadi. Masalan,
o‘quvchi ma’'lum bir mavzuni o‘zlashtirishda qiyinchilikka duch kelsa, tizim unga qo‘shimcha o‘quv materiallari,
videodarslar yoki amaliy mashgqlarni tavsiya etadi.

Taklif etilayotgan model adaptiv ta’lim tamoyiliga asoslanadi. Adaptiv ta’lim o‘quvchilarning individual ehtiyojlari,
gobiliyati va o‘zlashtirish darajasiga mos ravishda ta’lim jarayonini tashkil etishni nazarda tutadi. Ushbu yondashuv
yordamida har bir o‘quvchi o‘zining bilim darajasiga mos topshiriglar bilan ishlash imkoniyatiga ega bo‘ladi. Natijada
ta’'lim samaradorligi ortib, o‘quvchilarning mustagqil fikrlash va o‘z ustida ishlash ko‘nikmalari rivojlanadi.

Mazkur modelda sun’iy intellekt elementlaridan foydalanish ham nazarda tutiladi. Sun’iy intellekt asosidagi
algoritmlar o‘quvchilarning faoliyatini tahlil qilib, ularning qiziqishi va o‘quv faoliyatidagi muammolarini aniqlaydi. Shu
asosda individual tavsiyalar shakllantiriladi va o‘quv jarayonini optimallashtirish imkoniyati yaratiladi. Bu esa
shaxsiylashtirilgan ta’lim mubhitini rivojlantirishga xizmat qiladi.

Taklif etilayotgan modelning yana bir muhim jihati - ta’lim jarayonini real vaqt rejimida monitoring qilish
imkoniyatidir. O‘gituvchi o‘quvchilarning darsdagi faolligi, topshiriqlarni bajarish darajasi va o‘zlashtirish ko‘rsatkichlarini
doimiy kuzatib borishi mumkin bo‘ladi. Bu esa o‘quv jarayonidagi muammolarni o‘z vaqtida aniqlash va pedagogik
choralarni tezkor qo‘llash imkonini beradi.

Shuningdek, model ta’lim muassasalari uchun boshqaruv samaradorligini oshirishga ham xizmat qiladi. Ta’lim
jarayoniga oid statistik ma’'lumotlar asosida o‘quv dasturlarini takomillashtirish, resurslardan samarali foydalanish hamda
ta’'lim sifatini baholash imkoniyati yuzaga keladi. Natijada ragamli ta’lim mubhitini shakllantirish va innovatsion pedagogik
texnologiyalarni joriy etish uchun mustahkam asos yaratiladi.

Umuman olganda, taklif etilayotgan bulutli texnologiyalar va Big Data asosidagi ta’lim modeli o‘quv jarayonining
moslashuvchanligi, interaktivligi va samaradorligini oshirishga asos bo‘lib xizmat giladi. Mazkur model zamonaviy raqamli
ta’lim muhitini shakllantirish, ta’lim sifatini yaxshilash hamda o‘quvchilarning individual imkoniyatlarini rivojlantirishda
muhim metodik asos bo‘lib xizmat qilishi mumkin.

Xulosa. Ragamli transformatsiya jarayonlari zamonaviy ta’lim tizimini tubdan o‘zgartirib, ta’lim jarayonini
tashkillashda innovatsion texnologiyalardan foydalanishni muhim zaruratga aylantirmoqda. Ayniqsa, bulutli
texnologiyalar hamda Big Data texnologiyalarining ta’lim tizimiga joriy etilishi o‘quv jarayonining samaradorligini
oshirish, ta’lim resurslaridan keng foydalanish va o‘quvchilarga individual yondashuvni ta’'minlash imkoniyatini yaratadi.

Tadqgiqot davomida bulutli texnologiyalarning ta’lim muhitidagi imkoniyatlari tahlil qilinib, ularning masofaviy
ta’limni rivojlantirish, ma’lumotlarni markazlashgan holda saqlash, tezkor axborot almashinuv muhitini yaratish va o‘quv
jarayonini boshqarishdagi ahamiyatlari yoritildi. Shuningdek, Big Data texnologiyalarining katta hajmdagi ta’'lim
ma’lumotlarini qayta ishlash, Learning analytics jarayonlarini amalga oshirish hamda o‘quvchilarning o‘zlashtirish
darajasini aniglashdagi samaradorligi asoslab berildi.

Magqolada ta’'lim jarayonini individuallashtirish va adaptiv ta’lim muhitini shakllantirishda Big Data asosidagi
analitik tizimlarning muhim ahamiyati mavjudligi ko‘rsatib o‘tildi. O‘quvchilarning platformadagi faolligi, bilim darajasi
hamda qiziqishlarini tahlil qilish orqali ularga mos o‘quv materiallarini tavsiya etish imkoniyatining ta’lim sifatini
oshirishga xizmat qilishi aniqlandi. Bu albatta shaxsiylashtirilgan ta’lim modelini rivojlantirish uchun muhim metodik asos
hisoblanadi.

Shuningdek, tadqiqot doirasida bulutli texnologiyalar hamda Big Data asosidagi integratsiyalashgan ta’lim modeli
taklif etildi. Mazkur model LMS platformalari, bulutli saqglash tizimlari, ta’lim analitikasi va sun’iy intellekt elementlarini
yagona tizimga birlashtirish orqali o‘quv jarayonini samarali tashkil etishga xizmat qiladi. Taklif gilingan model
o‘quvchilarning bilim olish jarayonini nazorat qilish, pedagogik qarorlarni ilmiy asosda gabul gilish hamda ta’lim
samaradorligini oshirish imkonini beradi.

Biroq, bulutli texnologiyalar va Big Data tizimlarini ta'lim jarayoniga joriy etishda texnik infratuzilma, internet
tezligi, axborot xavfsizligi va raqamli savodxonlik bilan bog‘lig muammolar mavjudligi ham aniglandi. Shu sababli
zamonaviy raqamli ta’lim muhitini rivojlantirishda texnologik imkoniyatlar bilan bir gatorda pedagogik va metodik
yondashuvlarni ham takomillashtirish muhim ahamiyatga ega bo'lishi ta’kidlandi.

Umuman olganda, bulutli texnologiyalar va Big Data asosidagi ta’lim modeli zamonaviy ta’lim tizimining istigbolli
yo‘nalishlaridan biri hisoblanadi. Ushbu texnologiyalar yordamida ta’lim jarayonining moslashuvchanligi, interaktivligi va
samaradorligini oshirish, shu bilan birga, o‘quvchilarning individual imkoniyatlarini rivojlantirish mumkin bo‘ladi.
Kelajakda mazkur yo‘nalishda sun’iy intellekt, learning analytics va adaptiv ta’lim texnologiyalarini yanada chuqur
integratsiya qilish orqali raqamli ta’lim mubhitini takomillashtirish muhim ilmiy va amaliy ahamiyatga ega bo‘ladi.

